
WAR SAXAFADEED

BULSHADA CAALAMKA OO HOOS U DHIGTAY AMA DAYACDAY DADKA SOOMAALIYEED EE BARAKACAY, AYUU SHEEGAY ERGAYGA GAARKA AH EE QARAMADDA MIDOWAY

Neyroobi,  “Bulshada Caalamka ayaa dayacaysa ama hoos u dhigaysa wax u qabadka Hal Milyan iyo Bar (1,500,000) Soomaaliyeed oo ku barakacay dalka Soomaaliya gudihiisa waqtigan oo ah waqti baahida beni’aadanimo ay tahay mid aad u sii xumaaynayso”, sidaas waxaa yiri Walter Kaelin, Ergayga Gaarka ah ee Qaramada Midoobay u qaabilsan Xuquuqul Insaanka dadka gudaha wadamadooda ku barakacay, hadalkan wuxuu jeediyey Ergaygu waqti u soo gebagebeyey booqasho uu ku tegay Soomaaliya.

Mudadii aanu booqashada ku jirnay wareysi aanu la yeelanay dad badan oo wadanka gudihiisa ku barakacay (IDP’s) ayaa muujiyey inay soo barakaceen waqti xad-gudubyada iyo dagaaladuba ay ka maraayeen heerkii ugu sareyey gobolada dhexe, kuwa Koonfureed iyo Xamarba. “Waxaan aad uga naxay heerka u maraayo xad-gudubyada loo geysanaayo dadka rayidka ah ee ku nool gobolada Koofur/dhexe ee Soomaaliya, xad-gudubyo aad u fool xun ee la xiriira shuruucda xukunta Xuquuqul Insaanka iyo kan xaalada dagaalkaba,  gaar ahaan ummadda oo lagula kacaayo weerar aan loo meeldeyin iyo garaacis lagu garaacaayo madaafiic goobaha ay degan yihiin dadka rayidka ah ama ay ku badan yihiimba, xad-gudubyadaas waxaa u geeysta Ummadda dhamaan qeybaha ku lugta leh dhibaatada wadanka ka socota, halkaas oo dembiga ka dhacay uu yahay mid aad u weyn oo ku fadhiya nadaamka isla xisaabtan la”aanta- impunity-“ ayuu yiri Ergayga.  

Weerarada noocan oo kale ah ayaa ah wax yaabaha ugu waaweyn ee sababay barakaca, waxayna intooda badan u dhigmaan dembiyo dagaal iyo dunuubaha kale ee la xiriiraba, waana sida uu qabo Qaanuunka Caalamiga ahi” .

Waxaa kale ee uu sheegay Ergayga inay sii kordhayaan tirada dadka eelasha ka soo cararaaya dilka ku dhisan is ugaarsiga, xoog ku qorista maleeshiyada ama dadka oo loogu handado inla dilaayoba.  Dadka wadanka gudihiisa ku barakacay (IDP’s) waxay u sheegeen Ergayga in weeraradan foosha xun leh ee inta badan ka dhacaan goobaha ay ka taliyaan huwanta dawlada ka soo horjeeda.  Haween iyo gabdho badan ayaa ka soo cararay goobahaasi kadib markii lafara xumeeyey.  Wuxuu ugu baaqay dhamaan qeybaha ka qeyb qaadanaya dhibaatada – haddii ay yihiin kuwa matala wadamo ama kuwa xukuumada ka soo horjeedaba ama haddii ay yihiin maleeshiyooyin inay u hogaansamaan waajibaadka sharci ee ka saran dhinaca shuruucda qaabilsan xuquuqul insaanka iyo sharuucda xukunta xaaladaha dagaalka.  Ciidamada caalamiga ah waa inay qaadaan talaabo kasta oo suurtagal ah si ay u xaqiijiyaan inaan howlgalkooda wax u dhimin dadka rayidka ah.  Kuwa soo cararaaya, haddii ay yihiin kuwa ka soo cararay nabadgelyo darada guud ee jirta ama abaartaba, waa dad lagu kalifay inay xarooyin carshaani ka dhisan tahay gabaad u soo doontaan, halkaas oo inta badan ayna gaarikarin Hay’adaha xuquuqul Insaanka  qaabilsan arrimo nabadgelyo darted, ama goobahaasi in lagaaroba ay diideen kuwa ka taliya meelahaas. 

“Gaaris la’aanta goobaha sida aadka ah baahida uga jirto oo aysan gaari Karin Hay’adaha Xuquuqul Insaanka sababtuna ay tahay shaqaalaha gargaarka oo halkaasi dhibaato looga geysanaayo sida Afduubka ayaa waxay si aad ah hoos ugu dhigeysaa gaaritaanka macaawinadii loogu talagalay dadkaasi waqtiga dheer dhibaatada Beni”aadanimo ay haysatay, waxyna sababi kartaa in gaarto heeer aanan wax lagu tilmaamo aan la garan-karin” ayuu yiri Ergaygu.  Waxaa kale oo uu Ergaygu tilmaamay dhibaatada ka imaankarta leexinta  macawinada dadka loogu talagalay hase ahaatee wuxuu Ergaygu ugu baaqay Deeq Bixiyeyaashu inaysan hoos u dhigin gargaarka Beni”aadanimo ee ay bixinayaan.  Arrintani ee ah in deeqda la yareeyo ma ahan oo keliya mid  lagu ciqaabaayo dadka aadka u liita ee  horey uga tirsanaa bulshada  aadka u dhibaataysan laakiin arrintani waxay noqon kartaa mid fursad siinaysa kuwa xag-jirayaasha oo xaaladaasi abuurantay ka faa’ideyan kara. Ergaygu wuxuu ku nuuxnuuxsaday baahida loo qabo in dhamaan shaqsiyaadka ay arrintani khuseyso ay ogaaladaan in Hay’adaha  Samafalku u gacan banaanaadaan gaaritaanka goobaha ay dhibaatadu ka jirto lana xaqiijiyo nabadgelyada shaqaalaha Hay’adaha samafalka, waana in aan la xakameynin gaarsiinta Mucaawinada sida aadka ah loogu baahan yahay ee la gaarsiinaayo dadka dhibaateysan.

Dhamaan dadka Soomaaliyeed waxay xaq u leeyihiin inay magangelyo u doontaan meelaha ka baxdan goobaha ay Ummada-hoodu ku nool yihiin, meelahaas oo ay ka mid yihiin Puntland iyo Somalilandba, dadku waxay kaloo xaq u leeyihiin inay Nabadgelyo u doontaan wadamo kaleeto.  Dadka barakacay waxay xaq u leeyihiin inay ku dheganaadan helitaanka Xoriyadooda iyo Xuquuq-doodaba,  waa inaan dib loogu celinin goobihii ay ka so carareen,  goobahaasoo noloshooda iyo amaankoodoba ay khatar ku gelayso” ayuu yiri Ergayga.

Kuwa kari kara inay u guuraan goobaha amaanka ah ayaa weli ah kuwa aad u sii dayacan maadaama ay weynayaan badbaadintii ay ka heli jireen Qabiilkooda, waxayna halis ugu jiraan in loo geysto xadgudubyo  la xiriira  Xuquuqul Insaanka.  Dhibaatooyinka ku dhici kara waxaa ka mid ah in loo barakiciyo si xoog ah, Caruurtooda oo lagu shaqeysto ama loo geysto xadgudubyo la xiriira Galmood Qasab ah iyo Haweenkooda.  Dadka barakacaaysha ah ee ku dhex nool xeryaha intooda badan waa Haween wata Caruurtooda oo keliya ayuu yiri Kaelin.   Heerka uu gaarsiisan yahay Kufsiga la kufsanayo gabdhaha soo barakacay iyo haweenkuba, taas oo ay ii sheegeen dadka dhibaatada soo gaartay, waa heer aad u sareeya waxaa kaleto oo aan ka walaac sanahay sida  mas’uuliyiinta Maxaliga ah iyo Bulshada Caalamkuba aysan dhibaatadan uga qaadin talaabadii ku habooneyd” ayuu yiri Mr Kaelin isagoo isla markaana tilmaamay sida ummaddan dhibaatada gaartay aysan fursad uga heleynin in si sharci ah loogala taliyo waxa ay tahay dhibaatada gaartay isla markaana ay helaan Caddaalad iyo daawo la xiriirta xanoonada nafsiyanka ah oo laga (psychosocial) oo laga daaweeyo iyo in dib loo taageero Ummadda dhibaatada gaartay, waxaa kale oo uu Ergaygu carabka ku dhiftay kaalmada gaarka ah ee ay u baahan yihiin dadka Curyaamiinta ah iyo kuwa dhimirka wax laga gaarsiiyeyba.

“waxaa kale oo aan aad uga walaacsanahay xaaladaha nololeed ee aan la ogolaan karin ee ka jira xeryaha qaar ee aan anigu  booqday, kuwaas oo ay ku nool yihiin dadka ku soo barakacay gudaha (IDP’s).  halkaasi waxaa ka jirta baahida la xiriirta dhinaca Hoyga, Cuntada, Biyaha la cabo, waxaa kale oo jira nafaqo daro aad u ba’an oo heysata caruurta, nadaafad xumo, tacliin la’aan, Cisbitaalo la’aan iyo xeryahaas oo si aad u buux dhaafsiisan” ayuu yiri Ergayga.  Roobab mahiigaan ah ayaa hadda lafilayaa inay sii xumeeyaan xaalada dadka ay arrintoodu horeyba u sii liidatay ayuu daray Kaelin, wuxuuna ugu baaqay deeq-bixiyaasha inay arrintaasi u diyaar garoobaan.

Inkastoo uusan fursad u helin inoo booqdo Koonfurta iyo Bartamaha Soomaaliya, haddana waxaa soo gaaray arrimo ka markhaati kacaaya xad-gudubyada iyo xaaldaha aadka u liita ee ka jira xeryaha Afgooye, goobtaasi oo ah goob aad ugu dhow Moqdishu, waana goobta ay ugu badan yihiin dadka barakacayaasha ah Aduunka oo dhan.

“Kaalmada Beni’aadanimo ayaa aad gaabis u ah marka la barbardhigo baahida weyn ee heysata dadka barakacayaasha (IDP’s) kuwaasoo inta badani ay heysato dhibaato la xiriirta dhinaca badbaadinta amnigooda iyo faquuqisba” ayuu yiri Kaelin “dhibaatada waxaa sii xumeeyey dadka oo ka barakacay goobihii ay ku noolaayeen  wax ka badan hal mar” ayuu ku nuurnuursaday Ergaygu.

Ergaygu wuxuu qirey in tirada dadka barakacaaysha gudaha (IDP’s) oo aad u sareysa ay culeys u keeneyso dadyowga ama bulshooyinka Qaabiley, waxyna la wada-gaayaan oo ay culeys dheeraad ah saarayaan adegyada dadweynaham kuwaas  oo awalba aadka u yaraa iyo dhaqaalihiiba. Wuxuu qirey inay jiraan taageero ay hadda  bixiyeen mas’uuliyinta iyo dadyowga ku nool Somaliland iyo Puntland, wuxuuna ugu baaqay Ma’uuliyinta iyo hay’adaha qaabilsan Xuquuqul Insaanka iyo kuwa Horumarinta qaabilsanba inay labalaabaan dadaaladooda ku aadan bad-baadinta dadkan soo barakacay, isla markaana ay kaalmeeyaan dhamaan dadka dalka gudihiisa ku soo barakacay iyagoo aan loo fiirineynin halka ay ka yimaadeen.  “Waxaa kale oo uu Ergaygu ku baaqay in dhamaan ay dadku wada shaqeeyaan si loo xoojiyo awooda loo yeelanaayo in la qaabilo barakacayaal cusub ila iyo inta ay suurgal tahay, sida oo kalena la hormariyo adeegyada aasaasiga ah ee ay u baahan yihiin ummadaha dhibku soo gaaray haddii ay yihiin kuwa soo barakacay iyo kuwa qaabiley intaba”. Aarrintaan aya looga hortagi karo ama lagu yareyn karo in Qabaa’ilka dhexdiisa qalalaaso hor leh ka dhaco.

Ergaygu wuxuu si gaar ah carabka ug dhuftay baahida loo qabo in bulshada caalamku si xoog leh ugu howlgasho arrimmaha Soomaaliya, isagoo sheegay inay muhiim tahay in la helo habkii lagu horumarin lahaa in Hay’adaha Caalamku u madax banaanadaan gaaritaanka dadka dhibaatadu heysato isla markaana lagu sugi lahaa amaanka shaqaalaha Hey’adaha gargaarka.

Ilaa inta ay suurtagalka tahay Hey’adaha gargaarka waa inay howlgaladooda ka warejiyaan Neyroobi una wareejiyaan Puntland iyo Somaliland iyo goobaha kaleeto ee looga adeegi karo gobalada ay dhibaatada soo gaartay ayuu yiri Ergaygu, wuxuuna ku baaqay in Hey’adaha la siiyo shaqaalihii iyo dhaqalihii ay u baah-naayeen si ay uga howlgalaan goobaha aad u adag, aadna khatar u ah,  dadka deeqda bixiyana waa inay siiyaan teegaaro la xiriirta arrimahan.

Intaasi waxaa dheer, waxaa loo baahan yahay in maalgelin xoog leh lagu sameeyo dhinaca waxbarshada iyo nolosha dadkaba. Sidaasi darted, hey’adaha iyo wadamada  ka howlgala arrimmaha Beni’aadanimada iyo Horumarintaba waa in ay ka wada shaqeeyaan sidii ay arimmahan wax uga qaban lahaayeen, arrintani waxay kaalmeynaysaa dadkaan oo qaarkood  barakac-sanaa muddo 15-sanno ah inay wax ka qabtaan nolol maalmeedkooda si ay noqdaan dad isku filan. 

Maalgelin xoog leh oo la xiriirta dhinaca Horumarinta ayaa loo baahan yahay, taasoo kor loogu qaadaayo tayada hoyga dadku  ku nool yihiin, waxbarashadooda, qaab shaqo abuurista ah ee dhalinyarada laguna xoojinaayo, adeegyada aasaasiga ah ee dadweynaha si loogu bedelo kaalmooyinka beni’aadanimada qaab nololeed is-wedi-kara.  “waxaan ku qanacsanahay in arrinta Soomaaliya ayna ahayn mid rajo-beel ah, waxaa jira goobo xasiloon oo laga bilaabi karo dib u dhis, dadaalo is-wata oo degdeg ah oo ay la yimaadaan mas’uuliyiinta iyo hey’adaha Xuquuqul Insaanka iyo Horumarinta qaabilsan iyo dadaal ka yimaada dhinaca bulshada caalamka ayaa keeni kara isbedelka degdeg ah ee loo baahan yahay, gacanna ka geysan kara inaysan ka sii darin xaalada beni’aadnimada iyo nabadgelyo ee haddaba jirta ayuu ku soo gebagebaayey Ergayga hadalkiisa.

Mudaddii u booqashada dalka ku joogay (14-21 October) Ergaygu wuxuu wada-tashi la sameeyey mas’uuliyiin ka tirsan Dawlada Federaalka KMG ee Soomaaliyeed iyo maamulada ka jira Somaliland iyo Puntland, waxa kale oo uu la soo kulmay hey’adaha Qaramada Midoobay iyo hey’aha kale ee arimmaha beni’aadanimada qaabilsan iyo mas’uuliyiin ka socota bulshada rayidka, wuxuuna  booqday xerada qaxootiga ee dhadhaab ee ku taala Kenya, halkaasi oo uu kula kulmay Qaxooti cusub oo ka yimid Koonfurta iyo Bartamaha Soomaaliya iyo xerooyin kaleeto oo ka jira Gaalkacyo, Boosaaso iyo Hargeysa, halkaasoo uu kula kulmay dadkii barakacayaasha ahaa.

Walter Kaelin, waa Professor ka dhiga Sharciga Jaamaca Bern oo ku taala Wadanka Switzerland, waana Ergayga Xoghayaha Guud ee Qaramadda Midoobay u qqabilsan arrimaha Xuquuqul Insaanka ee dadka Wadamadooda ku barakacay ilaa 2004.

Ka aqriso shaqada iyo waajibaadka Ergayga Websiteka www2.ohchr.org/English issue/idp/index.htm  

